
>> https://sede.xunta.gal/de-interese/matricularse-curso

				BASES POLAS QUE SE ESTABLECEN AS NORMAS PARA A SELECCIÓN DE PERSOAL CON CARÁCTER TEMPORAL (PROGRAMAS DE CONTRATACION TEMPORAL PARA A ACTIVACIÓN DO EMPREGO A TRAVÉS DE CONTRATOS PARA A MELLORA DA OCUPABILIDADE E INSERCIÓN LABORAL POLAS ENTIDADES LOCAIS DE PERSOAS DESEMPREGADAS E INSCRITAS NA OFICINA DE EMPREGO) PARA PRESTAR SERVIZOS NO CONCELLO DE VILABOA

				O Concello de Vilaboa obtivo unha axuda da Deputación de Pontevedra para contratación de 7 persoas desempregadas por importe de 109563,65 para contratos de mellora da ocupabilidade e a inserción laboral.

A solicitude de persoas candidatas farase a través da oficina de emprego de Pontevedra- Bisbarra, tal e como marcan as Bases BOPPO 03/01/2024 Plan + Provincia liña 3 – Activación do emprego 2024, no capítulo III.

Bases


			

				
				
				
				
				Normas para o III Mercadiño de Nadal entre os días 22 de decembro de 2023 e o 7 de xaneiro de 2024, na estrada vella de Paredes.

				

O Concello de Vilaboa organiza o III Mercadiño de Nadal entre os días 22 de decembro de 2023 e o 7 de xaneiro de 2024, na estrada vella de Paredes, para acompañar ao alumeado de Nadal que organizan os  veciños e veciñas deste barrio.

O Mercadiño de Nadal consistirá nunha carpa que conterá casetas, nas que poder ofertar produtos de agasallo, artesanía, alimentación e outros, por veciños e veciñas ou entidades do Concello de Vilaboa que de xeito voluntario se presten a participar no mesmo e teñan dedicación de xeito profesional ou afeccionado a fabricación e/ou venda de tales produtos.

Para a realización do mercadiño o Concello pon a disposición das persoas que van a ofertar os seus produtos nesta edición 5 casetas de madeira desmontables, con teito impermeable e superficie a ocupar de 5 metros cadrados, dimensións totais de 2.76 metros de frontal, 2.28 metros de fondo e 1.80 metros de altura, con dúas portas frontais que abren totalmente e equipadas con enganche de luz e toma de corrente. A sexta caseta está reservada para que a comisión organizadora do alumeado de Nadal de Paredes poida ofertar alimentos e bebidas quentes ao público que acuda a ver o mercadiño e o alumeado.

O Concello abre dende o día de hoxe o prazo e ata o 24 de novembro, para que as persoas residentes en Vilaboa que realizan algún tipo de traballo artesá poidan optar a unha destas casetas. A inscrición é a través de e-mail, no seguinte enderezo: dinamizacion@vilaboa.org 

As casetas préstanse gratuitamente por parte do Concello e, si existira máis demanda de casetas ca oferta existente, se decidirá o seu outorgamento en rigoroso orde de entrada da solicitude. Tamén se ofrecerá a posibilidade de compartir espazos, como nos anos anteriores, procurando non deixar a ninguén que queira acudir ao Mercadiño fora del. Dado que son un total de 16 días os que vai durar o Mercadiño, tamén será posible que algunhas das persoas interesadas poidan facer instalacións puntuais dentro da carpa e fóra das casetas si non se poden comprometer a manter aberta unha caseta durante os 16 días continuados.

O Concello ambientará, con axuda das persoas participantes as casetas e o mercadiño, con iluminación decorativa e música ambiente e fará promoción en redes sociais para favorecer a participación e que as casetas teñan actividade ao longo de todo o tempo que dura o Mercadiño.

É obriga das persoas usuarias das casetas mantelas nas mesmas condicións en que as reciben ata o remate do Mercadiño de Nadal, como segue:

	A caseta está baleira, sen mobiliario, que deberá ser aportado polas persoas usuarias.
	A caseta poderá decorarse cos motivos que cada persoa usuaria considere, sempre e cando esta decoración poida quitarse de xeito sinxelo e non altere as condicións da caseta, por este motivo está prohibido empregar puntas ou pegamentos.
	Unha vez rematado o Mercadiño a caseta terá que ser desaloxada a máis tardar o día 7 de xaneiro, verificando o Concello o estado da caseta.
	As persoas usuarias que deixen produtos de valor na caseta durante o tempo en que permaneza pechada ou polas noites, son responsables do seu contido.
	O horario do Mercadiño de Nadal será en días laborais de tarde, e en días festivos e sábados e domingos de mañá e de tarde, a concretar entre o Concello e as persoas adxudicatarias.
	Durante este horario, si algunha das persoas usuarias non pode atender a caseta que ten asignada en algunha data, deberá avisar cando menos con dous días de antelación para que o Concello poida atopar unha ocupación alternativa para eses días, evitando que as casetas estean baleiras durante o tempo de Mercadiño.



			

				
				
				
				
				Procesos selectivos das prazas obxecto de estabilización emprego Lei 20/21,  BOPPO 27/12/2022

				>> Relación provisional de persoas aspirantes admitidas e excluídas para traballador/a social.

>> Relación provisional de persoas aspirantes admitidas e excluídas, para limpador/a.

>> Relación provisional de persoas aspirantes admitidas e excluídas para educador/a familiar.

>> Relación provisional de persoas aspirantes admitidas e excluídas para conserxe persoal laboral.

>> Relación provisional de persoas aspirantes admitidas e excluídas para conserxe funcionario.

>> Relación definitiva de aspirantes admitidas e excluídas para a praza de traballadora social

>> Relación definitiva de aspirantes admitidas e excluídas para a praza de educadora familiar.

>> Relación provisional de persoas aspirantes admitidas e excluídas, para praza de limpador/a. (5 de abril 2023)

>> Relación provisional de persoas aspirantes admitidas e excluídas, para praza de operario de servizos múltiples. (5 de abril 2023)

>> Relación definitiva de persoas  admitidas e excluídas, para praza de limpador/a.

>> Nomeamento tribunal prazas limpador/a.

>> Nomeamento tribunal  para praza operario servizos múltiples

>> Resolución de Alcaldía: contratación de educadora familiar como persoal laboral fixo.

>> Resolución de Alcaldía: contratación de traballadora social como persoal laboral fixo.

>> Convocatoria exame operario/a de servizos múltiples

>> Resultado baremación praza operario/a servizos múltiples

>> Anuncio relativo ás prazas de limpadora por concurso

>> Resultado baremación praza de operario/a servizos múltiples concurso-oposición

>> Valoración de reclamación praza de operario/a de servizos múltiples

>> Nomeamento para a contratación de operario/a de servizos múltiples

>> Resolución de Alcaldía:  aprobación da bolsa de traballo de limpador/a.

>> Resolución de Alcaldía declarando a os/as limpiadores/as persoal laboral fixo.

>> Resolución de alcaldia  N2023-0993, nomeamento de tribunais.

>> Resolución de alcaldia  N2023-094, nomeamento de tribunais

>> Expediente: 339/2023: Anuncio resultado de baremación

>> Expediente: 341/2023   Resultado de baremación conserxe funcionario

>> Aprobación da bolsa de conserxe como persoal funcionario


			

				
				
				
				
				Resolución de Alcaldía:  Solicitude de ampliación de horario dos locais de hostalaría para a celebración de fin de ano

				>> Descargar documento PDF


			

			

				
				
				
				
			

				
				
				
				
				
				
				
				
				
				
				Auditoría co obxecto de cuantificaren as perdas de auga nas súas instalacións de abastecemento en alta e de subministración en baixa.

				Con data 11 de xaneiro de 2020 entrou en vigor a Lei 9/2019, do 11 de decembro, de medidas de garantía do abastecemento en episodios de seca e en situacións de risco sanitario. Dita lei establece na súa Disposición adicional segunda que, todas as administracións públicas responsables dos sistemas de abastecemento á poboación deberán levar a cabo unha auditoría co obxecto de cuantificaren as perdas de auga nas súas instalacións de abastecemento en alta e de subministración en baixa. Igualmente, deberán publicar a porcentaxe de perda de auga na sede electrónica da administración correspondente.

Realizada a Auditoría Municipal do Abastecemento do Concello de Vilaboa, calculouse que, a porcentaxe de perda de auga é do 34,47 %.


			

			

				
				
				
				
			

				
				
				
				
				
				
				
				
				
				
				
Bandos e avisos




			



			

				
				
				
				
			

				
				
				
				
				
				
				
				
				
				
				
Notas de prensa




			



			

				
				
				
				
			

				
				
				
				
				
				
				
				
				
				
				
			

				
				
				
				
				 A REFORMA DO CENTRO SOCIAL DO PICHO AVANZA XA NA REESTRUTURACIÓN DOS ESPAZOS INTERIORES

				As actuacións nas deterioradas instalacións municipais rematarán coas barreiras arquitectónicas ao estar pensadas para o día a día de persoas maiores.

Vilaboa, 12 marzo 2024.– As obras de rehabilitación do centro social e de maiores de O Picho avanzan a un ritmo que permite confiar en que a empresa adxudicataria entregue a obra antes do comezo do verán cun importante axuste aos tempos previstos no contrato. Tralo vaciado interior das divisións, tanto na edificación principal como na anexa a empresa procedeu xa á adecuación do espazo no que se instalará o ascensor, a prantexar a escaleira interior que unirá as dúas plantas do edificio e á instalación da carpintería metálica que sustentará as novas divisións do espazo. 

A memoria descriptiva deste ambicioso proxecto para Vilaboa contempla unha actuación de acondicionamento combinada cunha reforma estrutural sustancial que pasa polo rediseño dunha das fachadas para abrir os ventanais ata o chan, garantindo a accesibilidade universal e a eliminación de barreiras arquitectónicas.  Está previsto tamén o acondicionamento de espazos exteriores como xardíns e zona de esparcemento ao aire libre. 

Trátase dun edificio de dúas plantas situado nunha parcela de titularidade municipal cunha superficie de 863 metros cadrados cunha edificación auxiliar; todo elo en desuso despois de ter acollido a antiga escola unitaria e máis as oficinas da escola obradoiro.

A execución desta reforma é o resultado de varios anos de traballo previo, nos que o goberno de César Poza ideou a transformación deste espazo para convertilo nun centro de atención e actividades para persoas maiores, un servizo demandado pola cidadanía e esencial en Vilaboa tendo en conta o índice de envellecemento da poboación no municipio. “O remate da obra non suporá o comezo da entrada en funcionamento destas instalacións pero si un avance importantísimo na dotación dunha infraestrutura que é básica en Vilaboa e pola que somos conscientes que están esperando moitas familias, que precisan alternativas para os coidados das súas persoas maiores”.

César Poza, que supervisou co responsable de obra o avance dos traballos, recoñece que a posta en marcha do centro de atención aos maiores no Picho será unha das prioridades do goberno municipal.


			

			

				
				
				
				
				
				
				
				
				
				
			

				
				
				
				
				 O CONCELLO REIVINDICA MÁIS ATENCIÓN  PARA AS MULLERES DO RURAL NA ENTREGA DO PREMIO 8M

				María Otero, Susa, recibe o galardón como recoñecemento a unha vida adicada ao traballo moitas veces “pechado tralos muros dunha finca”.

Vilaboa, 15 marzo 2024.–

María Otero Otero, Susa, amosouse sorprendida cando hai uns meses o Concello de Vilaboa lle comunicaba que era a elexida para recibir o Premio 8M na súa segunda edición, un galardón co que o goberno local recoñece a labor anónima de tantas mulleres rurais.

Considera, e así o compartiu con todas as persoas asistentes á entrega, que “non fixo nada de especial para merecer este premio”, salvo traballar, dentro e fóra da casa, cultivar o seu agro e formar unha familia con tres netos que hoxe a acompañaron nun acto cargado de emoción ao recibir a estatuilla da colección “Muller das Salinas” creada por Irene Silva Xiráldez para este Premio.

 E é precisamente esa “normalidade” a que tanto o alcalde, César Poza, como a concelleira de Igualdade, Carmen Gallego, quixeron visibilizar, reivindicando ambos máis atención por parte das administracións para as mulleres do rural.

“Queremos poñer o foco da atención pública precisamente en todas elas a través de Susa, para que os veciños e veciñas de Vilaboa poidamos reclamar atención para as mulleres do rural, atención para as mulleres coidadoras, que sacrificaron a súa vida polos demais, para que sexamos capaces de construír entre todos e todas unha sociedade de coidados públicos”, apuntou César Poza, quen insistiu en que “estamos hoxe aquí, para homenaxear este ano a Susa, unha muller traballadora, a pesares de que unha parte importante da súa vida está dedicada a un traballo non remunerado e non recoñecido, unha muller como tantas outras de Vilaboa e de outros entornos rurais de Galicia, que non foron durante moito tempo obxecto de atención por parte dos poderes públicos, cuxo traballo e sacrificio quedou pechado nos muros das súas fincas, nas paredes das súas casas”.

Carmen Gallego pola súa parte remontouse ao século pasado para recordar que reivindicar unha sociedade que aporte aos seus individuos os coidados e servizos que, en razón das súas características precisen. “Daquelas reivindicacións laborais materializadas no sindicalismo obreiro, pasouse a reivindicacións feministas para “a socialización do traballo doméstico, da educación pública e dos servizos sociais”, sinalou.

Máis alá da vistosidade da celebración do 8M, para Carmen Gallego é preciso liberar ás mulleres do traballo no fogar sen compensacións. “Non se pode asumir mansamente a inevitabilidade da organización familiar milenaria, con remendos do tipo “agora os homes axudan na casa”. Defendeu tamén que debe ser a sociedade a que debe garantir os dereitos coas inversións en servizos e institucións sociais e non deixar á responsabilidade privada (de familias e empresas) protexer a maternidade e o traballo das mulleres.

“A esta reivindicación, dada a figura da homenaxeada hoxe, queremos dedicar este 8 de Marzo dende o Concello de Vilaboa. Susa é un vivo exemplo do que acabamos de describir e con esa xeración ten que acabarse a descarga nas costas das mulleres da responsabilidade de construír unha sociedade máis xusta e mais igualitaria, obriga das institucións”, concluíu.

O acto contou tamén cun apartado musical da man da Aula de Piano da Escola de Música de Vilaboa dirixido pola profesora Michelle Pena González coa interpretación de catro pezas no programa “En clave feminina”.


			

			

				
				
				
				
				
				
				
				
				
				
			

				
				
				
				
				 VILABOA HOMENAXEA ESTE SÁBADO 9 A MADAMAS E GALÁNS COA CELEBRACIÓN DA MORADA

				Máis de 220 personas inscribironse xa para participar nunha xornada de reconñecemento a quenes levaron a ilusión do Entroido de Cobres barrio a barrio.

Vilaboa, 6 marzo 2024.–  Madamas e Galáns, bailaríns e músicos serían incapaces de calcular as horas de ensaio que destinan ao logo do ano a prepararse para que o Entroido de Cobres se manteña fiel a unha tradición que arrancou hai máis de catro décadas. Algúns dos integrantes desta voluminosa comitiva acumulan anos de experiencia que, sen embargo, non evitan que as catro xornadas de Entroido que os manteñen literalmente en pé durante máis de 8 horas diarias os sitúen ao borde do agotamento físico.

Na asociación cultural Cobres coñecen en profundidade esa faceta de entrega e implicación, de renuncia e de sacrificio, e tamén de responsabilidade que supón asumir o rol de madama ou de galán e que, entre outros moitos sacrificios implica vivir o entroido como protagonista.

Por eso cada ano a asociación cultural Cobres organiza a Morada, unha cita para a familia do Entroido; unha festa pensada para compensar a madamas, galáns e músicos que durante toda a xornada reciben o agarimo de toda a cidadanía a través dunha comida de confraternidade.

Este sábado día 9 a Morada desenvolverase cumprindo coa tradición. Unha carpa instalada en Riomaior dará cobixo ás 220 persoas inscritas ata o momento para degustar un catering preparado para agasallar con sabores e arrecendos en compensación polas horas de baile, os kilómetros trasladando a ilusión de barrio en barrio e a renuncia a outro Entroido que non sexa o de Cobres.

Este formato actual baixo carpa e con catering toma o relevo a unha tradición que desde hai séculos reunía pasado o entroido a madamas, galáns e músicos. Lidia Peleteiro, directiva da asociación cultural Cobres, lembra que a Morada “facíase orixinalmente cos alimentos que as familias entregaban ao Entroido cando ían pedir”. Asegura que incluso  “había quen cedía unha vaca para facer estas comidas”. Daquela só asistían ao xantar quenes ían bailar ou tocar. Co paso dos anos a organización optou por contratar un cociñeiro que se encargara dos fogóns mentras que as familias de galáns e madamas facían as veces de auxiliares para que os protagonistas do Entroido gozaran do día. “Agora a Morada está aberta ás familias e á veciñanza que dalgún xeito colabora na conservación desta festa que é unha sinal de identidade para Vilaboa e especialmente para Cobres; a laboriosa elaboración dos gorros, a indumentaria de cada madama e de cada galán, os complementos pero tamén os traslados e os gastos que supón manter a actividade que desenvolvemos todo o ano sería impensable sen a implicación e as renuncias das familias das madamas e galáns”.

 


			

			

				
				
				
				
			

				
				
				
				
				
				
				
				
				
				
				>> Ver notas de prensa anteriores


			

			

				
				
				
				
				
			

				
				
				
				
			

				
				
				
				
				
				


				
				
				
				
				Itinerario enoturístico  e cultural baseado nunha realidade histórica, antropolóxica e económica que xira arredor da tradición vitivinícola da IXP Ribeiras do Morrazo


			

				
				
				
				
				

				
			

				
				
				
				
				» I PLAN DE IGUALDADE DO PERSOAL AO SERVIZO DO CONCELLO DE VILABOA




			

				
				
				
				
				» CONCESIÓN DE AXUDAS A SECTORES AFECTADOS  POLA PANDEMIA (BOPPO 31 de Marzo de 2022)




			

				
				
				
				
				» PROTOCOLO PARA PREVENCIÓN DO ACOSO LABORAL, SEXUAL E POR RAZÓN  DE SEXO E ACOSO DISCRIMINATORIO




			

				
				
				
				
				
			

				
				
				
				
				⇒ REPARTO DE COMPOSTEIROS
⇒ PRÉSTAMO DE BIOTRITURADORAS

Contacta con nós !
composteiros@vilaboa.org
986 708 215

						Aprobada a axuda da Consellería do Mar para fomentar o turismo nas paisaxes vinculadas ás Salinas do Ulló

						



95.378 euros irán destinados ao proxecto presentado polo Concello de Vilaboa a través do GALP Ría de Vigo para fomentar as Salinas do Ulló como recurso turístico. A Consellería do Mar acordou apoiar economicamente esta iniciativa que permitirá desenvolver este proxecto en dous anos.

A proposta contempla a aplicación das novas tecnoloxías á promoción turística, cultural e ambiental deste espazo permitindo que as persoas que queiran visitar esta zona natural conten cun código QR nos seus dispositivos móbiles para recrear toda a contorna e entender o traballo de recollida e procesado de sal que se realizaba nestas instalacións.

A concelleira Carme Gallego, encargada de Promoción Económica, afirma que a recreación é espectacular e recolle as antigas canles e a forma na que se traballaba co sal historicamente.



NOVA WEB : https://salinasdoullo.gal/




					

				

			

			

				
				
				
				
				
				
				
				
				
				
					
					
						O Forno da Cal recibirá unha subvención para rehabilitarse e ser activo turístico

						

O Forno do Cal de Vilaboa converterase nun novo atractivo turístico e nun activo didáctico. Para logralo, porase en marcha un proxecto de rehabilitación con cargo a unha subvención concedida a través do GALP Ría de Pontevedra.

O Forno da Cal é un elemento singular do patrimonio industrial de Vilaboa situado en San Adrián de Cobres e o proxecto inclúe a rehabilitación da estrutura, o acondicionamento do entorno e a posta en valor do mesmo cun orzamento que rolda os 103.000 euros e unha actuación a executar en dúas anualidades.

A axuda ascende a 93.444,90 euros, un 90% do orzamento.

O Concello comezou xa o ano pasado a tramitación dos permisos sectoriais necesarios para a realización da actuación ante Costas, Medio Ambiente e Patrimonio o que axilizará o inicio dos traballos.

